
74. అతిబాల్య వివాహము




అతిబాల్య వివాహము వల 

దతి వేలాంబోధి నడుమ నఱ్ఱాడెడు నో 

డ తెఱంగుఁగాంచుఁద జీ

విత మనిశము దైవకృపకు వేగిరపడుచున్





75. అర్జునుని యెడల శివుఁడెట్టివాఁడు?




కౌరవగర్వభంజకముగా దయఁబాశుపతంబొసంగి పం 

కేరుహబాంధవాత్మజుని గెల్పునకొండుదలంచి తద్విధిన్ 

వారిజ సంభవాద్యమరవర్యుల నెన్నఁగఁజేసి సాధుర 

క్షారతుఁడీశ్వరుండునరుగాఢజయోజ్జ్వలుసల్పె భూవరా!





76. రాజుగారి వేఁట డేగలు 




కూలుచు బలవత్ఖగముల 

వ్రాలుచు శశకములఁ జిత్రపక్షంబులు నా 

భీల ఖర నఖముఖంబు ల

వేలాద్భుతమొసఁగ నాగవిభుసాళువముల్





77. రాజాగారి వేఁట కుక్కలు 




విదళించుఁ బులులనైనన్ 

బెదరించుంగరులనైన వివిధమృగములన్ 

సదమదము సేయు దిక్కులు

ప్రిదులన్ బొబ్బలిడి నాగవిభు జాగిలముల్





78. రాజాగారి తటాకములు - లయగ్రాహి




ఝమ్మను రవమ్ము శ్రవణమ్ముల కలంకృతి వి 

ధమ్మయి ప్రమోద మధికమ్ముసలుపం గెం 

దమ్ములను శ్వేతవనజమ్ములను, నీలజల 

జమ్ములను మత్తమధుపమ్ములు, భ్రమింపం

